
6–7 YOSHLI BOLALARNI 
MAKTAB TA’LIMIGA 
TAYYORLASHDA TAYANCH 
KOMPETENSIYALARNI 
SHAKLLANTIRISH 
MUAMMOLARI
Xolto‘rayeva Sabina Xo‘shmurod qizi
Nizomiy nomidagi O‘zbekiston Milliy pedagogika universiteti
“Maktabgacha ta’lim nazariyasi va metodikasi” kafedrasi o‘qituvchisi

Annotatsiya: Mazkur maqola 6–7 yoshli bolalarni maktab ta’limiga har tomonlama puxta tayyorlash, mavjud muammolar 
hamda ularni hal etish yo‘llariga bag‘ishlangan. Unda maktab ta’limiga tayyorlash jarayonida tarbiyalanuvchilarni har 
tomonlama ta’lim muhitiga moslashtirish hamda tayanch kommunikativ, ijtimoiy, bilish, shaxsiy (men) konsepsiyalarni 
shakllantirishning ta’lim jarayonidagi o‘rni, maktab va maktabgacha ta’lim tashkilotlari o‘rtasidagi uzviy hamkorlik masa
lalariga e’tibor qaratilgan. Maqolada 6–7 yoshli bolalarda kompetensiyalarni shakllantirishga oid xalqaro va mahalliy 
olimlarning tadqiqotlari tahlil qilinib, muammo yechimiga qaratilgan tavsiyalar ishlab chiqilgan. Xususan, kompetensiyani 
shakllantirishga qaratilgan metodikalar tahlil qilingan. Tadqiqot natijalari shuni ko‘rsatadiki, 6–7 yoshli bolalarni maktab 
ta’limiga tayyorlash jarayonida tayanch kompetensiyalarni shakllantirish bo‘lajak maktab o‘quvchilarining maktab muhitiga 
moslashishi va faoliyat davomida ishtirokini sezilarli darajada yaxshilaydi. Ushbu maqola ta’lim sohasidagi mutaxassislar, 
pedagoglar va tadqiqotchilar uchun amaliy ahamiyatga ega.

Kalit so‘zlar: maktabga tayyorlash, kommunikativ, ijtimoiy, bilish, shaxsiy (men), kompetensiya, tarbiyalanuvchi, metod, 
rivojlantirish.
Abstract: This article is devoted to the comprehensive preparation of 6–7-year-old children for school education, the 
existing problems, and ways to address them. It focuses on adapting children to the educational environment during 
the process of school preparation, as well as on the role of developing key communicative, social, cognitive, and per-
sonal (self) competencies in the educational process and on continuous cooperation between schools and preschool 
educational organizations. The article analyzes the research of international and local scholars on the development of 
competencies in 6–7-year-old children and provides recommendations aimed at addressing the identified problems. In 
particular, methods aimed at developing competencies are analyzed. The research results show that developing key 
competencies in 6–7-year-old children during preparation for school significantly improves future pupils’ adaptation to the 
school environment and their participation in educational activities. This article is of practical significance for education 
specialists, teachers, and researchers.

Key words: school preparation, communicative, social, cognitive, personal (self), competence, child, method, develop-
ment.
Аннотация: Данная статья посвящена всесторонней подготовке детей 6–7 лет к школьному обучению, существу-
ющим проблемам и путям их решения. Особое внимание уделяется адаптации воспитанников к образовательной 
среде в процессе подготовки к школе, а также роли формирования ключевых коммуникативных, социальных, 
познавательных и личностных компетенций в образовательном процессе и вопросам непрерывного сотрудни-
чества между школами и дошкольными образовательными организациями. В статье проанализированы иссле-
дования зарубежных и отечественных ученых, посвященные формированию компетенций у детей 6–7 лет, и 
разработаны рекомендации, направленные на решение выявленных проблем. В частности, проанализированы 
методики, направленные на формирование компетенций. Результаты исследования показывают, что формиро-
вание ключевых компетенций у детей 6–7 лет в процессе подготовки к школьному обучению значительно улуч-
шает адаптацию будущих школьников к школьной среде и их участие в образовательной деятельности. Статья 
имеет практическое значение для специалистов в области образования, педагогов и исследователей.

Ключевые слова: подготовка к школе, коммуникативная, социальная, познавательная, личностная компетенция, 
воспитанник, метод, развитие.

KIRISH
Jahonda ta’lim tizimidagi innovatsion rivojlanish tendensiyalariga mos ravishda maktabgacha ta’lim 

tizimini kompetensiyaviy talablar asosida takomillashtirish texnologiyalari amaliyotga tatbiq etilmoqda. 2022-yil 
16-noyabrda Toshkentda UNESCO tomonidan o‘tkazilgan Butunjahon maktabgacha ta’lim konferensiyasida 
qabul qilingan “Tashkent Declaration and Commitments to Action for Transforming Early Childhood Care and 
Education” deklaratsiyasi maktabgacha ta’limning global siyosiy ahamiyatini yanada oshirdi. Ushbu deklarat-
siya 0–8 yoshdagi bolalar uchun sifatli, inklyuziv va xavfsiz maktabgacha ta’lim tizimini rivojlantirish bo‘yicha 
davlatlar oldiga xalqaro tavsiya va majburiyatlarni belgilaydi.

Jahon ta’lim va ilmiy tadqiqot muassasalarida maktabgacha yoshdagi bolalarning shaxs sifatida shaklla
nishida hayotiy yo‘nalishlarini tanlash, stressni kamaytirishga qaratilgan ijtimoiy-psixologik dasturlarni yaratish, 
muhit, muloqot va tajriba orqali bolalarning mustaqil fikrlash qobiliyatlarini rivojlantirish bo‘yicha ilmiy tadqiqotlar 
olib borilmoqda. Maktabgacha yosh davriga mos, shaxsiy rivojlanish yo‘nalishiga moslashgan yondashuvlarni 
rivojlantirish, ota-onalar bilan hamkorlikni tashkillashtirish, multimedia texnologiyalaridan foydalanish, virtual 
maktab simulyatorlarini joriy etishni rivojlantirish bo‘yicha tadqiqotlar olib borilmoqda. Bir qancha xalqaro tash-
kilotlar, jumladan, UNESCO, UNICEF, OECD, World Bank va Save the Children kabi xalqaro tashkilotlarning 
bosh g‘oyasi bolaning jismoniy, aqliy, ijtimoiy va emotsional rivojlanishini kompleks tarzda qo‘llab-quvvatlash 
hamda dunyo miqyosida maktabgacha ta’lim sifatini yuqori bosqichga olib chiqishga qaratilgan.

Respublikamizda so‘nggi yillarda maktabgacha ta’lim tizimini yanada takomillashtirish, moddiy-texnika 
bazasini mustahkamlash, maktabgacha ta’lim tizimi tarmog‘ini yanada kengaytirish, malakali pedagog kadrlar 
bilan ta’minlashning me’yoriy asoslari yaratilmoqda. O‘zbekiston Respublikasi Prezidentining 08.05.2019-
yildagi “O‘zbekiston Respublikasi maktabgacha ta’lim tizimini 2030-yilgacha rivojlantirish konsepsiyasini 
tasdiqlash to‘g‘risida”gi PQ-4312-sonli1 qarorida: “Maktabgacha yoshdagi bolalarni intellektual, axloqiy, estetik 
va jismoniy jihatdan har tomonlama rivojlantirish uchun sharoitlarni yaratish maktabgacha ta’lim tashkilotlarida 
ta’lim-tarbiya jarayonini tashkil qilishning mavjud tartibini qayta ko‘rib chiqishni hamda maktabgacha ta’lim 
xizmatlarini ko‘rsatishning zamonaviy usullarini joriy etishni talab qiladi. Ta’lim-tarbiya jarayonini takomillash
tirish bolalarning rivojlanganligi darajasini va ularning umumiy boshlang‘ich ta’limga tayyorligini, shuningdek, 
ularning ijtimoiy, shaxsiy, hissiy, nutqiy, jismoniy va ijodiy rivojlanishini baholash asosida amalga oshirilishi 
lozim” ekanligi nazarda tutilgan. Shu nuqtai nazardan, bolalarni maktab ta’limiga sifatli va puxta tayyorlash 
muhim pedagogik muammolardan biri bo‘lib kelmoqda.

MAVZUGA OID ADABIYOTLAR SHARHI
Kompetensiya atamasi va uning mohiyati bir qancha o‘zbek olimlari tomonidan ham keng yoritilgan.
Grosheva I. V., Mirziyoyeva Sh. Sh., Yevstafyeva L. G., Maxmudova D. T., Nabixanova Sh. B., Pak S. V., 

Nazarova V. A., Isxakova M. R., Abdunazarova N. F. muallifligida Maktabgacha ta’lim tashkilotlarining “Ilk 
qadam” o‘quv dasturining takomillashtirilgan ikkinchi nashrida kompetensiya atamasiga quyidagicha ta’rif kelti
rilgan: “Kompetensiya – bolaning bilim, ko‘nikma, malaka va qadriyatlari majmuidir va ushbu ta’lim dasturida 
6–7 yoshli bolalarning tayanch kompetensiyasi kommunikativ, ijtimoiy, bilish, shaxsiy (men) kompetensiyalariga 
ajratilgan” (1-rasm).

•	 muloqot qilish

•	 o‘z fikrini aniq ifodalash

•	 boshqalarni tushunish

•	 hamkorlikda ishlash

•	 boshqalar bilan hamkorlik 
qilish

•	 jamoada ishlash

•	 mas’uliyatli bo’lish

•	 ijtinoiy-axloqiy me’yorlar 
va qoidalarga rioya qilish

•	 axborot izlash

•	 tahlil va solishtirish

•	 tadqiqot qilish

•	 muammoga yechim izlash

•	 yangi bilim olsih

•	 o‘zini anlash

•	 o‘z maqsadini belgilash

•	 mustaqil qaror qabul qilish

•	 o‘ziga baho berish

•	 o‘ziga ishonch

kommunikativ 
kompetensiya

ijtimoiy
kompetensiya

bilish
kompetensiyasi

shaxsiy men 
kompetensiyasi

TAYANCH KOMETENSIYALAR

1-rasm: 6–7 yoshli bolalarda tayanch kompetensiyalar va ularni shakllantiruvchi asosiy ko‘nikmalar

1	 https://lex.uz/ru/docs/-4327235

Tadqiqotning maqsadi

Maktab ta’limiga tayyorlash jarayonida tarbiyalanuvchilarning tayanch kompetensiyalarini shakllantirishga 
doir metodik tavsiyalar ishlab chiqishdan iborat.

Tadqiqotning vazifalari

Maqsaddan kelib chiqib, quyidagi ilmiy-tadqiqot vazifalari belgilandi.

Birinchi vazifa: maktab ta’limiga tayyorlash jarayonida tarbiyalanuvchilarning tayanch kompetensiyalarini 
shakllantirishning pedagogik imkoniyatlarini aniqlash;

Ikkinchi vazifa: maktab ta’limiga tayyorlash jarayonida tarbiyalanuvchilarning tayanch kompetensiyalarini 
shakllantirish modelini takomillashtirish;

Uchinchi vazifa: maktab ta’limiga tayyorlash jarayonida tarbiyalanuvchilarning tayanch kompetensiyalarini 
shakllantirish jarayonlarini takomillashtirish;

To‘rtinchi vazifa: maktab ta’limiga tayyorlash jarayonida tarbiyalanuvchilarning tayanch kompetensiyalarini 
shakllantirish samaradorligini aniqlashtirishdir.

Tadqiqotning obyekti va predmeti

Tadqiqotning obyekti – sifatida maktab ta’limiga tayyorlash jarayonida tarbiyalanuvchilarining tayanch 
kompetensiyasini shakllantirish jarayonidir.

Tadqiqotning predmeti – maktab ta’limiga tayyorlash jarayonida tarbiyalanuvchilarning (6–7) yoshli 
bolalarda tayanch kompetensiyalarini shakllantirishning shakl, metod, vositalari tashkil etadi.

Tadqiqotning ilmiy yangiligi

Maktab ta’limiga tayyorlash jarayonida tarbiyalanuvchilarning tayanch kompetensiyalarini shakllantirish-
ning pedagogik imkoniyatlari ko‘p qirrali fikrlashga yo‘naltirilgan emotsional-axloqiy muhitda birgalikda ishlash 
qobiliyati, mustaqil shaxsiy qarorlar qabul qilish mas’uliyatini bosqichma-bosqich shakllantirishda fikrlash hamda 
ishonchli muloqot jarayonlarini faollashtiruvchi ijodiy-izlanishli usullarni qizg‘in qo‘llash asosida takomillashtiril-
ganligi, maktab ta’limiga tayyorlash jarayonida tarbiyalanuvchilarning tayanch kompetensiyalarini shakllantirish 
modeli shaxsga yo‘naltirilgan individual yondashuvlar doirasida kommunikativ, ijodiy savodxonlikni jarayonli 
oshirish shakllarining uyg‘unligini meta-analiz metodi orqali ta’minlash algoritmini kiritish hamda ijtimoiy hayotga 
bog‘langan umuminsoniy qadriyatlarga tayanish asosida ishlab chiqilganligi bilan alohida ahamiyat kasb etadi.

Tadqiqotning amaliy ahamiyati

Maktab ta’limiga tayyorlash jarayonida o‘quv faoliyati va bilim olishga nisbatan qiziqishni shakllantirish 
komponentlari va funksiyalarining belgilab berilganligi, kompetensiyalarni integratsion rivojlantirishga qaratilgan 
faoliyatlarning bolalarda maktab ta’limiga qiziqishni shakllantirishga doir didaktik imkoniyatlarining ochib beril-
ganligi bilan izohlanadi.

Maktab ta’limiga tayyorlash jarayonida tarbiyalanuvchilarning tayanch kompetensiyalarini shakllantirish-
ning pedagogik modeli, o‘quv faoliyatini tashkil etish turlari va shakllarini qo‘llash bo‘yicha metodik ko‘rsatmalar, 
maktabgacha ta’lim tashkilotlarida bolalarni maktabga kompleks tayyorlash texnologiyasini qo‘llash bo‘yicha 
ilmiy-metodik tavsiyalar ishlab chiqilganligi, maktab ta’limiga tayyorlash jarayonida testlar davlat talablariga 
muvofiq ishlab chiqilganligi, maktab ta’limiga tayyorlash jarayonida tarbiyalanuvchilarning tayanch kompetensi-
yalarini shakllantirishning metodik shart-sharoitlarining takomillashtirilganligi bilan belgilanadi.

TADQIQOT METODOLOGIYASI
Tajriba-sinov ishlarida tadqiqot obyekti sifatida bo‘lajak maktab o‘quvchilari tanlangani sababli, ularni 

o‘rganishda qo‘llanilgan metodlar quyidagi yo‘nalishlarga guruhlandi:
Shaxsiy xususiyatlarni o‘rganishga qaratilgan metodlar: maxsus ishlab chiqilgan so‘rovnomalar, 

anketalar, psixologik testlar;
Proyektiv metodlar – shaxslararo munosabatlarni aniqlashga qaratilgan testlar, shuningdek, pedagogik 

va ijtimoiy muammoli vaziyatlarni tahlil qilishga yo‘naltirilgan topshiriqlarni o‘z ichiga oladi. Ushbu metodlar 
tarbiyalanuvchining ichki holatini, qaror qabul qilishdagi individual yondashuvlarini aniqlash imkonini beradi.

“Men” konsepsiyasi asosidagi metodlar – bolalarning o‘z shaxsiyatiga nisbatan ongli munosabatini 
shakllantirishga qaratilgan bo‘lib, o‘zini-o‘zi kuzatish, baholash, tahlil qilish, o‘z-o‘ziga hisobot berish va o‘z 
shaxsini ifodalashga oid topshiriqlar orqali amalga oshiriladi.

Tadqiqot davomida olingan natijalar asosida maktab ta’limiga tayyorlashga qaratilgan tajriba-sinov ishlari 
samaradorligi fan asosida tasdiqlandi, shuningdek, ularning ilmiy-metodik asoslari va amaliy yondashuvlari 
aniqlashtirildi.

Tadqiqot doirasida maktab ta’limiga tayyorlash jarayonida tarbiyalanuvchilarda tayanch kompetensiyalarni 
shakllantirish bo‘yicha olib borilgan tajriba-sinov ishlarini tashkil qilishda quyidagi metodlardan foydalanildi:

1.	 Pedagogik kuzatuv metodi. Ushbu metod bo‘lajak maktab o‘quvchilarining maktabga tayyorgarlik hola-
tini, shuningdek, tayanch kompetensiyalarning shakllanganlik darajasini aniqlash hamda bu jarayonga 
ta’sir etuvchi pedagogik omillarni baholashda qo‘llanildi. Metod yordamida tarbiyalanuvchilarda kompe-
tensiyalarni shakllantirishga to‘sqinlik qiluvchi muammolar aniqlanib, ularni bartaraf etishga qaratilgan 
chora-tadbirlar ishlab chiqildi.

2.	 Suhbat metodi. Suhbat orqali tarbiyachilar va tarbiyalanuvchilardan zaruriy ma’lumotlarni bevosita olish 
imkoni yaratildi. Bu metod bolalar shaxsiy xususiyatlarini, ularning ta’lim jarayoniga bo‘lgan munosabatla-
rini aniqlashda, mavjud kamchiliklar va muammolarni aniqlashda muhim vosita sifatida xizmat qildi.

3.	 Intervyu metodi. Intervyu metodi ham tadqiqotda keng qo‘llanildi. U respondentlarga chuqur va mazmunli 
savollar berish orqali muammoning tub mohiyatini aniqlash, mavzuga doir yanada aniqlashtirilgan ma’lu-
motlarni olishda muhim vosita bo‘ldi. Metod tajriba-sinov ishtirokchilarining fikrlarini chuqur o‘rganish 
imkonini berdi.

4.	 Interfaol metodlar – bo‘lajak maktab o‘quvchilarining ta’limiy faoliyatga nisbatan qiziqishini oshirish, 
ularda mustaqil fikrlash, ijodiy yondashuv, o‘zini anglash va tahlil qilish ko‘nikmalarini shakll

TAHLIL VA NATIJALAR
Tadqiqot davomida maktabgacha yoshdagi bolalarni maktab ta’limiga tayyorlash jarayonida tayanch 

kompetensiyalarni shakllantirishga oid mezonlar aniqlashtirildi. Tadqiqotning amaliy-eksperimental qismida 
6–7 yoshli bolalarning maktab ta’limiga tayyorlik darajasini va tayanch kompetensiyalarining shakllanganligini 
diagnostika qilish maqsadida to‘rtta asosiy mezon va ularga mos ko‘nikmalar tizimi belgilab olindi.

Birinchi mezon – Kommunikativ-nutq mezoni bo‘lib, u amaliy tajriba jarayonida bolaning nutqdan ijti-
moiy muloqot vositasi sifatida foydalana olish salohiyatini baholashga xizmat qiladi. Ushbu mezon doirasida 
6–7  yoshli tarbiyalanuvchilar o‘z fikr, xohish va his-tuyg‘ularini mantiqiy, izchil hamda grammatik jihatdan 
to‘g‘ri qurilgan gaplar orqali bayon etish, suhbatdoshini faol tinglab, berilgan savollarga mantiqan, fikrlab javob 
qaytarish ko‘nikmalariga ega bo‘lishi lozim. Shuningdek, muloqot jarayonida nutq madaniyatiga rioya qilish 
hamda tengdoshlari bilan yuzaga keladigan muammoli vaziyatlarni jismoniy kuch ishlatmasdan, faqat nutqiy 
muloqot vositasida konstruktiv hal etish qobiliyati bolaning muloqot kompetensiyasi shakllanganligining muhim 
indikatori hisoblanadi.

Ikkinchi mezon – Bilish (kognitiv) mezoni sifatida belgilandi va u eksperiment bosqichida bolalarning 
aqliy operatsiyalarni bajarish hamda vaziyatlarni tahlil qilish imkoniyatlarini aniqlaydi. Mazkur mezon talab-
lariga ko‘ra, tarbiyalanuvchilar narsa va voqea-hodisalarni qismlarga ajratish (tahlil) hamda ularni birlashtirish 
(sintez), buyumlarni umumiy belgilari va xususiyatlariga ko‘ra tizimlashtirish hamda guruhlash ko‘nikmalarini 
namoyon etishlari shart. Shu bilan birga, bolaning atrof-muhitdagi oddiy sabab-oqibat aloqadorliklarini mantiqiy 
zanjir asosida tushunishi hamda kutilmagan muammoli vaziyatlarda mustaqil tahlil asosida ratsional yechim 
topa olish darajasi uning kognitiv rivojlanganligini ko‘rsatib beradi.

Uchinchi mezon – Ijtimoiy-hissiy mezon bo‘lib, amaliy mashg‘ulotlar davomida tarbiyalanuvchilarning 
jamoaviy hamkorlik faoliyati va emotsional intellektini kuzatish imkonini beradi. Ushbu mezon doirasida bola-
ning kichik guruhlarda umumiy maqsad yo‘lida sheriklari bilan rollarni to‘g‘ri taqsimlab, jamoada o‘zaro hamkor-
likda ishlay olishi, tengdoshlarining hissiy holatini tushunishi hamda empatiya ko‘rsatib, ularni qo‘llab-quvvat-
lash ko‘nikmasi baholanadi.

Bundan tashqari, belgilangan ijtimoiy va o‘yin qoidalariga so‘zsiz rioya qilish, o‘z navbatini kuta olish hamda 
muvaffaqiyatsizlikka uchragan (yutqazgan) vaziyatlarda o‘z hissiyotlarini jilovlab, salbiy emotsiyalarni boshqara 
olish (samoregulyatsiya) qobiliyati hamkorlik ko‘nikmasining asosi sifatida qaraladi.

To‘rtinchi mezon – Shaxsiy “Men” mezoni hisoblanib, u eksperimentning yakuniy bosqichida bolaning 
o‘z shaxsiga, imkoniyatlariga va shaxsiy faoliyati natijalariga bo‘lgan munosabatini adekvat baholash darajasini 
aniqlaydi. Bunda tarbiyalanuvchining o‘z yutuqlari va yo‘l qo‘ygan xatolarini real ko‘ra olishi (adekvat o‘z-o‘zini 
baholash) hamda bajargan ishining natijasini dastlabki qo‘yilgan maqsad bilan solishtira olish (refleksiya) 
ko‘nikmalari tahlil qilinadi. Shu jihatdan mazkur mezon bolaning yangi topshiriqlarni bajarishda kattalarning 
yordamisiz mustaqil qaror qabul qilishi, ijodiy tashabbus ko‘rsatishi va o‘z kuchiga ishonishi (ijobiy “Men” 
konsepsiyasi) uning maktab ta’limiga shaxsiy-psixologik jihatdan to‘liq tayyor ekanligidan dalolat beradi.

Mazkur mezonlarga asoslangan holda, ularni shartli ravishda uch motivatsion-qadriyatli, kognitiv, reflek-
siv-baholash guruhlarga tasniflash asosida 6–7 yoshli bolalarda tayanch kompetensiyalarning shakllanganli
gining quyi (reproduktiv), o‘rta (produktiv) va yuqori kreativ (ijodiy) daraja ko‘rsatkichlari aniqlashtirildi (1-jadval).

1-jadval: 6–7 yoshli bolalarda tayanch kompetensiyalarning shakllanish ko‘rsatkichlari

6-7 yoshli bolalarda tayanch kompetensiyalarning shakllanish ko‘rsatkichlari

1 Quyi (reproduktiv)

6–7 yoshli bolalarda tayanch kompetensiyaning shakllanganlik hamda maktabga 
tayyorgarlik dinamikasining quyi (reproduktiv) darajasi ta’limiy va boshqa faoliyatlar 
jarayonida ta’lim olishga qiziqishlarning yorqin namoyon bo‘lmasligi, ijodiy faoliyatga 
mas’uliyatli va barqaror munosabatning qaror topmaganligi, atrofdagilar va tengdoshlari 
bilan munosabatda qiyinchiliklarning yuzaga kelishi, bilish-tadqiqotchilikka doir faoliyatda 
qiyinchiliklarga duch kelishi, “kommunikativ kompetensiya”, “ijtimoiy kompetensiya”, 
“bilish”, “shaxsiy, men” kompetensiyalarning shakllanmaganligi bilan tavsiflandi. 
Jadval tajriba-sinov ishlarining dastlabki bosqichida tarbiyalanuvchilarda tayanch 
kompetensiyalarning shakllanganlik ko‘rsatkichi.

2 O‘rta (produktiv)

O‘rta (produktiv) daraja – turli faoliyat jarayonlarida qiziqishlarning sustligi, ijodiy faoliyatga 
mas’uliyatli va barqaror munosabatning vaziyat bilan bog‘liqlikda o‘zgarib turishi, 
atrofdagilar va tengdoshlari munosabatida qadriyatli munosabat interiorizatsiyasining 
to‘liq anglanmaganligi, izlanish-bilim olishga doir faoliyatda unchalik murakkab bo‘lmagan 
vaziyatlarni bartaraf etishda qiyinchiliklarga duch kelishi, “kommunikativ kompetensiya”, 
“ijtimoiy kompetensiya”, “bilish”, “shaxsiy, men” qisman shakllanganligida namoyon bo‘ldi.

3 Yuqori krativ (ijodiy)

Yuqori kreativ daraja – faoliyatga qadriyatli munosabatning qaror topganligi, ijtimoiy va 
bilish faolligining yuqori darajasi, ichki bilish motivlarining shakllanganligi, kognitiv va 
ijtimoiy tavsifdagi qiyinchiliklarni bartaraf etishga qobiliyatlilik, bilish va ta’lim olishga 
doir topshiriqlarni bajarishda ijodiy yondashuvning namoyon bo‘lishi, “kommunikativ 
kompetensiya”, “ijtimoiy kompetensiya”, “bilish”, “shaxsiy, men” to‘liq shakllanganligi kabi 
jihatlarda o‘z aksini topdi.

Tadqiqot jarayonida zaruriy ma’lumotlarni to‘plash, ularni miqdor va sifat jihatdan tahlil etishda turli metod-
lardan foydalanish asosida olingan natijalarni statistik tahlil etish, natijalarning ishonchliligiga asoslanib, ilmiy 
asoslangan xulosalar chiqarishga imkon berdi (2-rasm).

2-rasm: Tajriba-sinov ishlarining dastlabki bosqichida tarbiyalanuvchilarda tayanch kompetensiyalarning 
shakllanganlik ko‘rsatkichi

3-rasm: Tajriba-sinov ishlarining yakuniy bosqichida tarbiyalanuvchilarda tayanch kompetensiyalarning 
shakllanganlik darajalari

Maktab ta’limiga tayyorlash jarayonida tarbiyalanuvchilarning tayanch kompetensiyasini shakllantirish dina-
mikasini mezonlar asosida tahlil etish tajriba-sinov ishlarining barcha bosqichlarida amalga oshirilib, korreksion 
chora-tadbirlar asosida kamchiliklar bartaraf etib borildi.

Tadqiqotimiz natijasida barcha tajriba-sinov maydonchalari sifatida tanlab olingan tajriba-sinov ishlari 
nihoyasida tarbiyalanuvchilarda tayanch kompetensiyalarning shakllanishi kommunikativ kompetensiya-nutq 
bo‘yicha samaradorligi 1,15 (15%) ga, ijtimoiy kompetensiya-hamkorlik bo‘yicha samaradorligi 1,14 (14%) ga, 
bilish-kognitiv-tahlil bo‘yicha samaradorligi 1,13 (13%) ga va shaxsiy “Men” kompetensiyasi bo‘yicha samara-
dorligi 1,14 (14%) ga, o‘rtacha 1,14 (14%) yuqori ko‘rsatkichga ega bo‘ldi. Bu esa olib borilgan tadqiqot ishining 
natijalari samarali ekanligini ko‘rsatadi. Yuqoridagi hisoblardan o‘qitish samaradorlik darajasi (Kusb) baholash 
mezoni birdan katta hamda bilish samaradorlik darajasi (Kbdb) baholash mezoni noldan kattaligi sababli, tajri-
ba-sinov ishlari natijasida maktabgacha ta’lim tashkilotlari tarbiyalanuvchilarida tayanch kompetensiyalarning 
shakllanganlik darajasini aniqlovchi mezonlar bo‘yicha olib borilgan tajriba-sinov ishlari samarador ekanligi 
to‘g‘risida xulosa qilish mumkin bo‘ladi.

Bu esa tajriba va nazorat guruhlari o‘rtasidagi farq statistik jihatdan ahamiyatli ekanligini ko‘rsatadi. Ushbu 
tadqiqot ishidagi dastlabki bosqichda samaradorlik kuzatilmagan bo‘lsa (1,00), oraliq bosqich natijalarida 
samaradorlik 1,114 barobarga, yakuniy bosqichdagi samaradorlik esa 1,14 barobarga yuqori ekanligi statistik 
usul orqali isbotlandi.

Shunday qilib, tajriba guruhi ishtirokchilarining yuqori va o‘rta darajadagi natijalari sezilarli darajada oshgan, 
past darajadagilarning esa kamayganligi tadqiqotda qo‘llangan metodikaning samaradorligini isbotlaydi.

XULOSA VA TAKLIFLAR
Maktab ta’limiga tayyorlash jarayonida tarbiyalanuvchilarning tayanch kompetensiyalarini shakllantirish 

bo‘yicha o‘tkazilgan tadqiqot natijalari asosida quyidagi xulosalarga kelindi:
Maktabgacha ta’lim tizimida tayanch kompetensiyalarni shakllantirish masalasi pedagogik faoliyatning 

ustuvor yo‘nalishiga aylangan bo‘lib, bu borada maktabgacha yoshdagi bolalarni maktab ta’limiga puxta tayyor-
lash zaruriyati asoslab berildi. Mazkur yo‘nalishda olib borilgan tadqiqotlar ushbu masalaning dolzarbligini 
ko‘rsatdi.

Tayanch kompetensiyalarni shakllantirish jarayoni bolaning shaxsiy, emotsional, kognitiv va ijtimoiy rivoj
lanishini ta’minlovchi murakkab hamda bosqichma-bosqich kechadigan pedagogik faoliyat bo‘lib, bu jarayonni 
interfaol, ijodiy va shaxsga yo‘naltirilgan metodlar asosida tashkil etish samarali natija beradi.

Shakllantirilgan pedagogik modelda kommunikativ, bilish, shaxsiy va ijtimoiy kompetensiyalarni rivojlan-
tirishga yo‘naltirilgan faoliyatlar uyg‘unligi, yoshga xos psixologik xususiyatlar va ta’limiy ehtiyojlar inobatga 
olingan holda nazariy asoslangan va amaliy tajriba asosida takomillashtirildi.

Amaliy tavsiyalar

Olib borilgan nazariy va amaliy tadqiqotlar, tajriba-sinov ishlarining tahlili va statistik natijalari asosida 
quyidagi ilmiy-metodik tavsiyalar ishlab chiqildi:

1.	 Maktabga tayyorlashda institutsional hamkorlikni kuchaytirish: Maktabgacha yoshdagi bolalarni 
maktab ta’limiga puxta tayyorlashda maktabgacha ta’lim tashkilotlari, umumiy o‘rta ta’lim maktablari hamda 
ota-onalar o‘rtasida uzviy va tizimli hamkorlikni yo‘lga qo‘yish muhim ahamiyatga ega. Bu maqsadda 
mazkur subyektlar o‘rtasida integratsiyalashgan pedagogik muloqotni ta’minlaydigan, bosqichma-bosqich 
va uzviylik tamoyillariga tayangan amaliy-texnologik mexanizmlarni ishlab chiqish va joriy etish zarur. 
Mazkur tizim bolalarda maktabga nisbatan ijobiy munosabat, psixologik moslashuvchanlik va ijtimoiy faol-
likni shakllantirishga xizmat qiladi.

2.	 Xorijiy tajriba asosida o‘yin va kompleks faoliyat turlarini boyitish: Tayanch kompetensiyalarni sama-
rali shakllantirishda bolalarning tabiiy rivojlanish ehtiyojlarini hisobga olgan holda o‘yinli, ijodiy-topqirlikka 
asoslangan faoliyatlar va faoliyat turlarini ko‘paytirish lozim. Shu bilan birga, ilg‘or xorijiy tajribalardan - 
xususan, Finlyandiya, Yaponiya, Singapur va Reggio Emilia kabi tizimlardan foydalangan holda, ularni 
milliy ta’lim muhitiga moslashtirish tavsiya etiladi. Bu yondashuv bolalarda o‘quvga bo‘lgan ichki moti-
vatsiyani kuchaytiradi va ularni maktabga tayyorlashning ijtimoiy-emotsional, intellektual jihatlarini uyg‘un 
rivojlantiradi.

3.	 Raqamli savodxonlikni shakllantirish maqsadida informatika faoliyatlarini joriy etish: Zamonaviy 
axborot jamiyatida maktabgacha yoshdagi bolalarda raqamli savodxonlikning boshlang‘ich asoslarini 
shakllantirish dolzarb ahamiyat kasb etmoqda. Shu sababli, maktabgacha ta’lim tashkilotlarida bolalarning 
yosh va psixologik xususiyatlariga moslashtirilgan, interaktiv va o‘yinli metodlarga asoslangan informatika 
faoliyatlarini joriy etish tavsiya etiladi. Mazkur faoliyatlar orqali bolalarda algoritmik tafakkur, texnologik 
fikrlash, vizual idrok, muammoli vaziyatlarda mustaqil yechim topish, axborot bilan ishlash ko‘nikmalari 
shakllanadi. Bu esa keyingi ta’lim bosqichlarida zamonaviy ta’lim texnologiyalaridan samarali foydala
nishga, kognitiv kompetensiyalarni mustahkamlashga hamda tayanch kompetensiyalarning keng ko‘lamli 
rivojlanishiga zamin yaratadi. Mazkur yo‘nalishni joriy etish uchun metodik qo‘llanmalar, maxsus o‘quv 
dasturlari va multimediali vositalarga asoslangan o‘quv muhiti yaratilishi lozim.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

